
Réamhrá 
D'ullmhaigh  Seirbhísí  Comhroinnte  Párolla  Ardoideachais  (HEPSS)  an  treoir  seo  chun  cabhrú  le 

fostaithe ó Chliant‐Institiúidí Ardoideachais rochtain a fháil ar an Tairseach Core.  Cuirtear gach duillín 

pá fostaithe ar fáil ar an Tairseach Core.  D’fhéadfadh feidhmiúlacht bhreise a bheith ar fáil, amhail an 

cumas éilimh speansais a chur isteach nó saoire a chur in áirithe má tá na modúil sin rollaithe amach 

ag an institiúid ardoideachais dá gcuid fostaithe.  Chun eolas a fháil ar an raon iomlán seirbhísí atá ar 

fáil tríd an Tairseach Core, molaimid d’fhostaithe institiúidí ardoideachais dul i dteagmháil lena nOifig 

Acmhainní Daonna áitiúil. 

Tá feidhm ag an treoir seo nuair a bhainistíonn HEPSS rochtain ar an Tairseach Core agus míneoidh sé 

conas logáil  isteach sa Tairseach Core, conas do phasfhocal a athshocrú agus conas do cheisteanna 

slándála a athshocrú. 

Forbhreathnú maidir le Cuntais Úsáideoirí na Tairsí Core a Chruthú 
Tá féinchlárú gníomhach ar an Tairseach Core agus ní mór d’fhostaithe a gcuntas féin a chruthú.  Tá 

na tréithe seo a leanas i gcoiteann ag cuntais uile na Tairsí Core: 

1. Ainm Úsáideora – seo é do Aitheantas Fostaí.  Má tá ceist agat faoi d’Aitheantas Fostaí, téigh 

i dteagmháil le d’oifig AD áitiúil. 

2. Pasfhocal. 

3. Ceisteanna  Slándála  –  ní  mór  do  gach  úsáideoir  ceann  amháin  de  thrí  cheist  slándála 

réamhshainithe  a  fhreagairt  agus  iad  ag  logáil  isteach  mar  chuid  de  fhíordheimhniú  dhá 

fhachtóir (2FA). 

Tá faisnéis maidir le conas logáil isteach ar an Tairseach Core ar fáil ar Leathanach 5 den treoir seo.  

Leagtar amach sna nithe seo a leanas an próiseas HEPSS maidir le féinchlárú. 

Nasc Féinchláraithe 
Gheobhaidh gach fostaí nua agus gach fostaí a thagann isteach an athuair r‐phost féinchlárúcháin ina 

mbeidh nasc chun clárú le rochtain a fháil ar an Tairseach Core.  Spreagtar an ríomhphost seo ó Core 

nuair a chuireann do riarthóir AD áitiúil tús le do cheapachán.  Seolfar an ríomhphost chuig an seoladh 

ríomhphoist atá cláraithe don úsáideoir sin ar Core.   

 

Beidh nasc saincheaptha sa ríomhphost a thabharfaidh tú chuig an Tairseach Core, áit a spreagfar tú 

do phasfhocal a chruthú agus do fhreagraí a shocrú ar thrí cheist slándála réamhshainithe. 

Maidir leis an bpasfhocal 

 Ní mór idir 8 agus 20 carachtar ar fad a bheith ann.  

 Ní mór 1 charachtar sa chás uachtair agus 1 charachtar sa chás íochtair ar a laghad a bheith 

ann.  

 Ní mór 1 uimhir agus 1 charachtar speisialta ar a laghad a bheith ann. 

 Ní cheadaítear pasfhocail a mhéadú go céimneach, i.e. Pasfhocal123 – Pasfhocal124 

Ní mór don úsáideoir freisin freagraí a shocrú ar thrí cheist slándála ó liosta réamhshainithe.  Is é an 

chéim dheireanach ná glacadh leis na Téarmaí Seirbhíse agus cliceáil Gníomhachtaigh Cuntas. 

Nuair a bheidh an próiseas féinchlárúcháin curtha i gcrích go rathúil, eiseofar ríomhphost deimhnithe 

ó Core.  Seolfar é seo chuig an seoladh ríomhphoist atá cláraithe don fhostaí, agus beidh nasc chuig 

leathanach logála isteach na Tairsí Core. 

 

Cuimhnigh!  Is é d’ainm úsáideora le haghaidh na Tairsí Core d’Aitheantas Fostaí.  Má tá ceisteanna 

agat faoi d’Aitheantas Fostaí, téigh i dteagmháil le do riarthóir AD áitiúil.   

Rochtain a fháil ar an Tairseach Core 
Nuair a bheidh tú ag logáil isteach ar an tairseach Core, beidh ort d’ainm úsáideora agus do phasfhocal 

a chur isteach agus ceann de thrí cheist slándála réamhshainithe a fhreagairt.  

 

Cuir isteach d’ainm úsáideora (Aitheantas Fostaí) agus do phasfhocal agus cliceáil ar Sínigh Isteach. 

 

 

 

Leid:  Má chuirtear Ceist Slándála ort nach bhfuil ar cheann de na trí cinn atá roghnaithe agat, 

tugann sé seo le tuiscint nach ionann an pasfhocal agus an t‐ainm úsáideora a cuireadh isteach, go 

bhfuil do phasfhocal imithe in éag, nó go bhfuil do chuntas glasáilte. 

Téigh i dteagmháil le HEPSS_Helpdesk@esbs.gov.ie chun cúnamh a fháil le pasfhocail atá imithe in 

éag. 

Nuair a bheidh freagra rathúil tugtha agat ar do cheist slándála tabharfar chuig an Deais Fostaithe thú. 

 

 

 

 

 

   

Beidh tú in ann rochtain a fhail ar do 

dhuillín pá ón Deais Fostaithe.   

D’fhéadfadh giuirléidí eile a bheith le 

feiceáil ach ní bhainfidh siad ach le 

hInstitiúidí Ardoideachais a bhfuil na 

Má chliceálann tú ar d’inisealacha sa 

chúinne uachtarach ar dheis den 

leathanach beidh tú in ann teacht ar 

roghchlár inar féidir leat cuid de do 

shonraí pearsanta a nuashonrú agus 

logáil amach as an Tairseach Core

Conas do Phasfhocal Tairsí Core a Athshocrú 
Mura bhfuil tú in ann do phasfhocal a mheabhrú, is féidir leat é a athshocrú tríd an Pasfhocal nó ceist 

slándála dearmadta a úsáid. 

   

Cliceáil ar Pasfhocal nó ceist slándála dearmadta ar leathanach logála isteach na Tairsí Core. 

 

Cuir isteach d'ainm úsáideora (Aitheantas Fostaí) faoi Sonraí Logála Isteach.  Cuir isteach do Dháta 

Breithe.  Cliceáil ar An Chéad Chéim Eile. 

Cliceáil ar Athshocrú Pasfhocal.  Cliceáil ar An Chéad Chéim Eile. 

 

 

Roghnaigh cé acu an ndéanfaidh tú athshocrú trí nasc ríomhphoist nó trí cheisteanna slándála a 

fhreagairt.  Cliceáil ar An Chéad Chéim Eile. 

Do Phasfhocal a Athshocrú trí Cheisteanna Slándála a Fhreagairt 
 

 

Má roghnaíonn tú athshocrú trí do cheisteanna slándála a úsáid, beidh ort freagraí a sholáthar ar 

gach ceann de na 3 cheist.  Cliceáil ar An Chéad Chéim Eile. 

 

Cuir isteach pasfhocal nua ag baint úsáide as an mbeartas pasfhocail mar a shonraítear thuas, 

deimhnigh an pasfhocal agus roghnaigh An Chéad Chéim Eile. 

 

Tabhair faoi deara: Eiseofar an ríomhphost chuig an seoladh ríomhphoist atá cláraithe duit ar Core. 

Mura bhfuil tú cinnte cén seoladh ríomhphoist é seo, téigh i dteagmháil le do riarthóir AD áitiúil. 

Do Phasfhocal a Athshocrú trí Ríomhphost a Sheoladh: 

 

Má roghnaigh tú do phasfhocal a athshocrú trí ríomhphost a sheoladh, eiseofar ríomhphost ó Core ina 

mbeidh nasc agus treoir maidir le conas do phasfhocal a athshocrú. 

Eiseofar an ríomhphost chuig an seoladh ríomhphoist atá cláraithe duit ar Core. 

Tabhair do d’aire nach mbeidh tú in ann do phasfhocal a athshocrú trí úsáid a bhaint as an nasc 
Pasfhocal nó Ceisteanna Slándála Dearmadta má tá do phasfhocal imithe in éag nó má tá do chuntas 
glasáilte.  Má iarrann tú ríomhphost chun do phasfhocal a athshocrú agus mura bhfaightear é, téigh 
i  dteagmháil  le  Foireann  Deasc  Chabhrach  Seirbhísí  Comhroinnte  Párolla  Ardoideachais  ag 
HEPSS_Helpdesk@esbs.gov.ie chun cúnamh a fháil. 
 

Conas do Cheisteanna Slándála Tairsí Core a Athshocrú 
Má tá dearmad déanta agat ar na freagraí ar do cheisteanna slándála, beidh tú in ann iad a athshocrú 
ag  scáileán  logála  isteach  na  tairsí  trí  chliceáil  ar  an  nasc Pasfhocal  nó  ceist  slándála  dearmadta.  
Tabhair do d’aire go bhfuil na ceithre dhigit dheireanacha de do IBAN riachtanach don phróiseas seo. 
Ní mór an IBAN a bheith mar an gcéanna leis an gceann atá taifeadta duit ag do riarthóir AD áitiúil. 
 

   
 
Cliceáil ar Pasfhocal nó ceist slándála dearmadta ar leathanach logála isteach na Tairsí Core. 

Cuir isteach d'ainm úsáideora (Aitheantas Fostaí) faoi Sonraí Logála Isteach.  Cuir isteach do Dháta 
Breithe.  Cliceáil ar An Chéad Chéim Eile. 
 

 
 
Cliceáil ar Athshocrú Ceiste Slándála.  Cliceáil ar An Chéad Chéim Eile 
 
 

 
 
Cuir isteach do phasfhocal agus na 4 dhigit dheireanacha de do IBAN agus cliceáil ar An Chéad Chéim 
Eile. 

Tabharfar an rogha duit trí cheist slándála réamhshainithe a fhreagairt ón liosta anuas. 
 
 

 
 
Socraigh do chuid freagraí ar thrí cheist do rogha féin ón liosta anuas agus cliceáil ar An Chéad 
Chéim Eile. 
 

 
 
Athshocraíodh do cheisteanna slándála. Cliceáil ar An Chéad Chéim Eile chun filleadh ar leathanach 
logála isteach na Tairsí Core. 

Tabhair do d’aire nach mbeidh tú in ann ceisteanna slándála a athshocrú trí úsáid a bhaint as an 
nasc Pasfhocal nó Ceisteanna Slándála Dearmadta má tá do phasfhocal imithe in éag nó má tá do 
chuntas glasáilte.  Mura bhfuil tú in ann do cheisteanna slándála a athshocrú, téigh i dteagmháil le 
Foireann  Deasc  Chabhrach  Seirbhísí  Comhroinnte  Párolla  Ardoideachais  ag 
HEPSS_Helpdesk@esbs.gov.ie chun cúnamh a fháil. 
 

Tacaíocht agus Géarú 
Maidir le ceisteanna faoi d’Aitheantas Fostaí, téigh i dteagmháil le d’oifig AD áitiúil. 

Le haghaidh ceisteanna eile maidir le rochtain a fháil ar an Tairseach Core, téigh i dteagmháil le 

HEPSS_Helpdesk@esbs.gov.ie. 

Tacaítear go háitiúil le fostaithe de chuid Institiúidí Ardoideachais a úsáideann Síniú Isteach Singil 

(SSO) agus ba cheart dóibh dul i dteagmháil lena gcainéal tacaíochta chun treoir a fháil maidir le 

conas rochtain a fháil ar a gcuntas Tairsí Core. 

 

 


